
هەلبەست: لۆرکا

سێ هەلبەستین لۆرکاسێ هەلبەستین لۆرکا**یی

سترانا دارەکا نارنجا هشک

دارڤانۆ،

سیبەرا من ببڕە!

من ژ ئازارێن خۆدیتنا بێ خەمل و بەر

رزگار بکە!

ئەز بۆچی د ناڤ ئاوێنەیان دا

ژ دایک بوویمە؟

رۆژ من دادپۆشیت و 

شەڤ د هەمی ستێرێن خۆ دا

چاڤ ل من دکەت؟

من دڤێت ئەز بژیم

بێی خۆ ببینم.

من دڤێت خەونێن من

ببنە بەلگ و بالندە

ل سەر تاک و چەقێن من.

دارڤانۆ،

سیبەرا من ببڕە!

من ژ ئازارێن خۆدیتنا بێ خەمل و بەر

رزگار بکە؟

وەرگێڕان: موئەیەد تەیب

*فێدریکۆ گارسیا لۆرکا

1936 - 1898 	
لۆرکا شاعرەکێ ئسپانی بوو. ب ئێک ژ گرنگترین شاعرێن جیهانێ ل سەدسالا بووری دهێتە هژمارتن. مل ب ملێ شعرێ شانۆنامە 

نڤیسینە، موزیک ژەنییە و نیگار کێشاینە.

د شەرێ ناڤخۆیێ ئسپانی دا د ناڤبەرا هێزێن جەنەرال فرانکۆیێ فاشست و هێزێن شۆرەشگێرێن کۆماری دا و د تەمەنێ )٣٨( سالیێ 

دا ژ لایێ هێزێن فاشست ڤە هاتە کوشتن و بەرزەکرن. هەتا ئەڤرۆ ژی کەس نزانیت ل کیڤە هاتییە ڤەشارتن.

سترانەکا ساوێلکە

- یادێ!

من دڤێت ئەز ژ زیڤی بم.

- دێ سڕ تە بەت،

کوڕێ من!

- یادێ!

من دڤێت ئەز ژ ئاڤێ بم.

- دێ سڕ تە بەت،

کوڕێ من.

- یادێ!

من ل سەر رویێ بالگەهێ خۆ بنەخشینە!

- هەر نوکە کوڕێ من!

ئادەلین دمەشیت

نە د دەریایێ دا

پرتەقال هەنە

نە ل ئەشپیلیایێ ئەڤینی.

ئەسمەرێ!

روهنیا ئاگرێن من

سەیوانا خۆ بدەف من!

دا دێمێ من

ب ئاڤا نارنج و لەیموونا کەسک ببیت.

پەیڤێن تە

ماسیێن بچووکن

ل دۆرا من مەلەڤانیا دکەن.

نە د دەریایێ دا

پرتەقال هەنە

نە ل ئەشپیلیایێ ئەڤینی.




